
						ਵਿਕੀਸਰੋਤ ਤੋਂ

					

					


					
					
					ਇਹ ਸਫ਼ਾ ਪ੍ਰਮਾਣਿਤ ਹੈ


ਵੇਖੇ ਨੇ ਕਈ ਵਾਰ,

ਪਰ ਕਦੇ ਨਹੀਂ ਡਿੱਠਾ ਅੱਜ ਤੱਕ,

ਕਰਦਾ ਮਾਰੋ ਮਾਰ,

ਅੱਗ ਉਗਲਦਾ, ਲਾਟਾਂ ਛੱਡਦਾ,

ਇਸ ਰਾਤ ਜਿਹਾ ਤੂਫਾਨ।

ਜਾਂ ਫਿਰ, ਦੇਵਲੋਕ 'ਚ ਹੋਈ ਬਗਾਵਤ,

ਜਾਂ ਮਾਤਲੋਕ ਹੋਇਆ ਗੁਸਤਾਖ

ਲੋਹੇ ਲਾਖੇ ਦੇਵ ਚੜ੍ਹ ਆਏ

ਕਰਨ ਤਬਾਹੀ ਜੱਗ ਦੀ।

ਸਿਸੈਰੋ-:ਕਿਉਂ ਬਈ! ਇਸ ਤੋਂ ਵੱਧ ਵੀ

ਵੇਖਿਆ ਕੋਈ ਅਚੰਭਾ?

ਕਾਸਕਾ-:ਇੱਕ ਮਾਮੂਲੀ ਦਾਸ ਤੱਕਿਆ,

ਸ਼ਕਲੋਂ ਹੀ ਜੋ ਗੋਲਾ ਲੱਗੇ-

ਬਲਦਾ ਹੱਥ ਸੀ ਉੱਚਾ ਕੀਤਾ 

ਜਗਦੀ ਮਹਾਂ ਮਸ਼ਾਲ ਉਹ ਲੱਗੇ

ਫਿਰ ਵੀ ਹੱਥ ਨੂੰ ਫਰਕ ਪਵੇ ਨਾਂ,

ਨਾਂ ਝੁਲਸੇ ਨਾਂ ਲੂਹਿਆ ਜਾਵੇਤਾਂਹੀਓਂ ਮੈਂ ਤਲਵਾਰ ਰੱਖੀ ਨਾਂ

ਹਾਲੀਂ ਤੀਕ ਮਿਆਨੇ-

ਬੱਬਰ ਸ਼ੇਰ ਇੱਕ ਟੱਕਰਿਆ ਮੈਨੂੰ

ਬਿਰਹੱਸਪਤੀ ਮੰਦਰ ਕੋਲੇ,

ਘੂਰ ਘੂਰ ਉਹ ਵੇਂਹਦਾ ਮੈਨੂੰ,

ਕੋਲੋਂ ਲੰਘ ਗਿਆ ਸੀ,

ਖਿਝਿਆ ਹੋਇਆ, ਚਿੜਿਆ ਚਿੜਿਆ,

ਦੰਦ ਕਢਦਾ ਤੇ ਗ਼ੁੱਰਾਂਦਾ,

ਪਰ ਉਸ ਮੈਨੂੰ ਤੰਗ ਨਹੀਂ ਕੀਤਾ।

ਫੇਰ ਵੇਖੀਆਂ ਕੱਠੀਆਂ ਹੋਈਆਂ

ਇੱਕ ਰੂੜੀ ਦੇ ਲਾਗੇ-

ਸੌ ਤੀਵੀਆਂ ਭੁਕ ਪੀਲੀਆਂ

ਅੱਤ ਦਹਿਸ਼ਤ ਦੇ ਨਾਲ-

ਸੌਹਾਂ ਖਾ ਖਾ ਦੱਸ ਰਹੀਆਂ ਸੀ,

ਵੇਖੇ ਮਨੁੱਖ ਨਿਆਰੇ

